ԱՄՓՈՓԱԹԵՐԹ
«Հայաստանի Հանրապետության քաղաքացիական պաշտպանության հայեցակարգից բխող  2012-2015 թթ. միջոցառումների ծրագիրը հաստատելու մասին»  ՀՀ կառավարության որոշման նախագծի  վերաբերյալ Հայաստանի Հանրապետության շահագրգիռ պետական կառավարման մարմինների առարկությունների և առաջարկությունների
	№
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4
	5

	1
	ՀՀ քաղաքաշինության նախարարություն

17.02.2012

№ 01/24/683-12
	1. Որոշման նախագծի 2-րդ  կետում` «2010  թվականի հուլիսի 26-ի» բառերը տեղափոխել և գրել «Հայաստանի Հանրապետության վարչապետի» բառերից հետո` համապատասխանեցնելով այն «Իրավական ակտերի մասին» Հայաստանի Հանրապետության օրենքի 39-րդ հոդվածի պահանջներին.
          2. հավելվածի 4-րդ կետում` «Զոհվածների հաշվառման և հուղարկավորման կարգը հաստատելու մասին» միջոցառման 5-րդ սյունակը լրացնել «ՀՀ քաղաքաշինության նախարարություն» բառերով.

          3. հավելվածի 20-րդ  կետում` «Պատասխանատու մարմին» սյունակից «Հայաստանի Հանրապետության քաղաքաշինության նախարարություն» բառերը տեղափոխել «Համակատարող մարմինը»  սյունակ:   
	1.Ընդունվել է :
2.Ընդունվել է:

3.Ընդունվել է:


	Որոշման նախագծի 2-րդ կետում «2010  թվականի հուլիսի 26-ի» բառերը տեղափոխվել է «Հայաստանի Հանրապետության վարչապետի» բառերից հետո:
Որոշման նախագծի հավելվածի  4-րդ կետի 5-րդ սյունակում ավելացվել է «ՀՀ քաղաքաշինության նախարարություն» բառերը:
Որոշման նախագծի հավելվածի  20-րդ կետի 4-րդ սյունակում լրացվել է  «ՀՀ արտակարգ իրավիճակների նախարարություն» բառերը, իսկ 5-րդ սյունակում «ՀՀ քաղաքաշինության նախարարություն» բառերը:


	2
	ՀՀ ֆինանսների նախարարություն
14.02.2012

№1/4.1-4/1585-12

	Առարկություններ և առաջարկություններ չկան:
	-
	-

	3
	ՀՀ ԿԱ ոստիկանություն

        14.02.2012

№  35/227
	Առարկություններ և առաջարկություններ չկան:
	-


	-

	4
	ՀՀ կառավարությանն առընթեր պետական գույքի կառավարման վարչություն
22.02.2012

№01/13.21/828-12
	         Նախագծով հաստատվող միջոցառումների ծրագրի հավելվածում տեղ գտած 9-րդ միջոցառման վերաբերյալ, որտեղ Վարչությունը նշված է որպես համակատարող մարմին, հայտնում եմ, որ ՀՀ կառավարության 2003 թվականի հունիսի 26-ի N 822-Ն որոշմամբ հաստատված՝ ՀՀ կառավարությանն առընթեր պետական գույքի կառավարման վարչության կանոնադրության մեջ նմանատիպ խնդիրների իրականացման համար գործառույթներ նախատեսված չեն: 

Հաշվի առնելով վերոգրյալն առաջարկում եմ միջոցառումների ծրագրի հավելվածում նշված 9-րդ մի​ջո​ցառ​ման «համակատարող մարմինը» սյունակից հանել «Հայաստանի Հանրապետության կառավարությանն առընթեր պետական գույքի կառավարման վարչություն» բառերը: 
	Չի ընդունվել:
	 Պաշտպանական կառույցները հանդիսանում են պետական սեփականություն: Պաշտպանական կառույցների վերաբերյալ գործառույթները սահմանված են ՀՀ կառավարության 1995թ. նոյեմբերի 30-ի 90-ԿԳ որոշմամբ:

	5
	ՀՀ ԿԱ ազգային անվտանգության ծառայություն

17.02.2012

№11/91

	Առարկություններ և առաջարկություններ չկան:
	-
	-

	6
	ՀՀ տարածքային կառավարման

նախարարություն

20.02.2012

№03/17/829-12
	ՀՀ քաղաքացիական պաշտպանության համակարգի զարգացման հայեցակարգի իրականացման 2012-2015 թվականների միջոցառումների ծրագրի աղյուսակի 1-ին կետի    2-րդ և 3-րդ սյունակների համադրմամբ կարելի է ենթադրել, որ նշված օրենքների նախագծերը վերաբերելու են նաև պետական կառավարման և տեղական ինքնակառավարման մարմինների ու կազմակերպությունների լիազորություններին ՔՊ բնագավառում և այդ օրենքներով ակնկալվում է հստակեցնել վերջիններիս գործառույթները ՔՊ բնագավառում, ՔՊ միջոցառումների ցանկը և իրականացման կարգը: Ծրագրի աղյուսակի 1-ին կետով նախատեսված միջոցառման կատարման ժամկետ է սահմավում 2012 թվականի հոկտեմբեր ամիսը:

           Այս առումով` ծրագրի 2-րդ և 3-րդ կետերով նախատեսված միջոցառումները, ըստ երևույթին, առնչություն կունենան ծրագրի 1-ին կետով նախատեսված օրենքների ընդունման հետ, ինչից ելնելով առաջարկում ենք այդ միջոցառումների կատարման ժամկետը տեղափոխել 2013 թվական` հաշվի առնելով օրենքների քննարկման և ընդունման համար պահանջվող հավանական ժամանակահատվածը:
 
ՀՀ կառավարության որոշման նախագիծը ներկայացվել է նաև ՀՀ մարզպետների և Երևանի քաղաքապետի կարծիքին, որի վերաբերյալ վերջիններս դիտողություններ և առաջարկություններ չունեն:
	1. Ընդունվել է:


	Որոշման նախգծի հավելվածի 2-րդ կետի կատարման ժամկետը չի փոփոխվել, քանի որ այն նախատեսված է նաև ՀՀ կառավարության 2010թ. ապրիլի 15-ի «ՀՀ ազգային անվտանգության ապահովմանն ուղղված ՀՀ արտակարգ իրավիճակների նախարարության գործունեության ծրագիրը և միջոցառումների ցանկը հաստատելու մասին» թիվ 437 – Ն որոշման հավելված 20-ի 2-րդ կետով: Որոշման նախագծի հավելվածի 3-րդ կետի կատարման ժամկետը տեղափոխվել է 2013թ. մայիս:



	7
	ՀՀ առողջապահության

նախարարություն

17.02.2012

№ՀՔ/02.3/122.8-12
	            1. Միջոցառումների ցանկի 4-րդ կետի «պատասխանատու մարմին» սյունակից (4-րդ տող) հանել «ՀՀ առողջապահության նախարարություն» բառերը, քանի որ մահացածների գրանցման լիազոր մարմինը ՀՀ արդարադատության նախարարության Քաղաքացիական կացության ակտերի գրանցման գործակալությունն է («Քաղաքացիական կացության ակտերի գրանցման մասին» ՀՀ օրենքի 65հ), հուղարկավորությունների կազմակերպման և գերեզմանատների շահագործման ոլորտի լիազոր մարմինը ՀՀ քաղաքաշինության նախարարությունը (ՀՀ կառավարության 23.11.2006թ N 1671-Ն որոշում), իսկ գերեզմանատների գործունեությունը և դրանց պահպանման աշխատանքների կազմակերպումը համայնքի ղեկավարի պարտադիր լիազորությունն է («Տեղական ինքնակառավարման մասին» ՀՀ օրենքի 37հ): Ելնելով վերոգրյալից ՀՀ առողջապահության նախարարությանը միջոցառումների ցանկի 4-րդ կետով նախատեսված միջոցառման  առաջին պատասխանատու կատարող մարմին  սահմանելը նպատակահարմար չէ:
           2. Համակատարող մարմին ցանկի 5-րդ կետում, որպես համակատարող, սահմանել նաև ՀՀ Առողջապահության նախարարությանը:
          3. Ակնկալվող արդյունքը սյունակի 7-րդ կետի «տուժած բնակչության» բառերից հետո ավելացնել «բուժօգնության» բառը»:
	

1. Ընդունվել է:

     2. Ընդունվել է:

     3. Ընդունվել է:


	 Որոշման նախագծի հավելվածի 4-րդ կետի սյունակից «ՀՀ առողջապահության նախարարություն» բառերը տեղափոխվել են նույն կետի 5-րդ՝ համակատարող մարմինը, սյունակ:
Նույն տեղում պատասխանատու մարմին 4-րդ սյունակում նշվել է «ՀՀ քաղաքաշինության նախարարություն» բառերը:

Որոշման նախագծի հավելվածի 7-րդ կետի 3-րդ սյունակում «տուժած բնակչության» բառերից հետո ավելացվել է «բուժօգնության» բառը»:



	8
	ՀՀ տրանսպորտի և կապի

նախարարություն
22.02.2012

№01/1559-12
	Առարկություններ և առաջարկություններ չկան:
	-
	-

	9
	ՀՀ էկոնոմիկայի

նախարարություն

16.02.2012

№01/16.7/688-12
	           1. Նախագծի հավելվածի 6-րդ կետն առաջարկում ենք հանել` հաշվի առնելով այն հանգամանքը, որ ՀՀ կառավարության   2011 թ. «գաղտնի» դրոշմագրով որոշմամբ արդեն իսկ հաստատված է զորահավաքի ժամանակ բնակչության կենսաապահովման համար անհրաժեշտ պարենային և ոչ պարենային ապրանքների նորմավորված մատակարարման կարգը, ինչպես նաև ՀՀ էկոնոմիկայի նախարարի 2010թ. «գաղտնի» դրոշմագրով  հրամանով հաստատված են զորահավաքային առաջադրանքների մշակման նպատակով առաջին անհրաժեշտության պարենային և ոչ պարենային ապրանքներ արտադրող կամ ներմուծող կազմակերպությունների ցանկերը: Վերոնշյալ ցանկերը կազմվել են հիմք ընդունելով ՀՀ կառավարությանն առընթեր պետական եկամուտների կոմիտեի կողմից տրամադրված տեղեկատվությունը և անհրաժեշտությամբ պայմանավորված`  պարբերաբար ենթակա են վերանայման:
           2. Նախագծի հավելվածի 10-րդ կետով նախատեսվում է «Քաղաքացիական պաշտպանության միջոցառումների իրականացման ժամանակ պետական սեփականություն չհամարվող գույքի ու այլ արժեքների տիրապետման և օգտագործման, դրանց հետևանքով կրած վնասների փոխհատուցման կարգը հաստատելու մասին» ՀՀ կառավարության որոշման նախագծի մշակումը, մինչդեռ ՀՀ կառավարության առանձին որոշումներով, մասնավորապես 15.05.2002թ. N 555, 22.07.2010թ. N 998-Ն, 09.09.2010թ. N 1186-Ն, արդեն իսկ սահմանված են զորահավաքային առաջադրանքների (պատվերների) կատարման և խնդիրների իրականացման հետ կապված կազմակերպություններին ու քաղաքացիներին պատճառված վնասների փոխհատուցման, պաշտպանության նպատակով տրանսպորտային միջոցների ներգրավման, ինչպես նաև ռազմատրանսպորտային պարտականություն ունեցող մարմիններին պատկանող տրանսպորտային միջոցների ներգրավման ժամանակահատվածում տրանսպորտային միջոցների օգտագործման, տրանսպորտային միջոցներին հասցված նյութական վնասի, իսկ խաղաղ ժամանակ նաև բաց թողնված օգուտի համարժեք փոխհատուցման կարգերը: Ելնելով այս հանգամանքից, առաջարկում ենք քննարկել նախագծի հավելվածի 10-րդ կետով նախատեսվող միջոցառման ներառելու նպատակահարմարության հարցը:
           3. 11-րդ կետի «համակատարող մարմինը» սյունակում նպատակահարմար ենք գտնում    «ՀՀ էկոնոմիկայի    նախարարություն» բառերը փոխարինել «ՀՀ տարածքային կառավարման     նախարարություն»  բառերով` հաշվի առնելով այն հանգամանքը, որ բնակչության ազդարարման համակարգի կատարելագործման աշխատանքներում անմիջական մասնակցություն կունենան մարզպետարանները և տեղական ինքնակառավարման մարմինները: 
           4. 15-րդ կետի միջոցառման անվանումից առաջարկում ենք հանել «նյութական արժեքներ» բառերը, քանի որ նշված միջոցառման շրջանակներում հնարավոր չենք համարում «նյութական արժեքի» հստակ սահմանումը: Միաժամանակ առաջարկում ենք «համակատարող մարմինը» սյունակում «ՀՀ էկոնոմիկայի    նախարարություն» բառերը փոխարինել «ՀՀ ոստիկանություն» բառերով,
             5. 16-րդ կետը նպատակահարմար ենք գտնում հանել` հաշվի առնելով այն հանգամանքը, որ ռազմական դրության աշխատանքային ռեժիմի փոխադրման և զորահավաքի իրականացման ժամանակ զորահավաքային առաջադրանքներ ունեցող կազմակերպությունների գործունեության կարգն արդեն իսկ սահմանված է ՀՀ կառավարության 2011թ. «գաղտնի»  դրոշմագրով որոշմամբ, իսկ տնտեսության կայուն գործունեության դրույթներն ամրագրված են Հանրապետության տնտեսության զորահավաքային պլանի նախագծում («հույժ գաղտնի» դրոշմագրով):  

	1. Ընդունվել է:

2.Ընդունվել է:

3.Ընդունվել է:

4.Ընդունվել է մասամբ:

5.Ընդունվել է:


	Որոշման նախագծի հավելվածի 6-րդ կետը հանվել է:
Որոշման նախագծի հավելվածի 10-րդ կետը հանվել է:
Որոշման նախագծի հավելվածի 11-րդ կետում համակատարող մարմինը 5-րդ սյունակում «ՀՀ էկոնոմիկայի նախարարություն» բառերը փոխարինել են «ՀՀ տարածքային կառավարման նախարարություն» բառերով:

Նշված որոշման նախագծի մշակման ընթացքում կտրվի նաև «նյութական արժեք» հասկացության սահմանումը:

Նույն տեղում 2-րդ առաջարկությունը ընդունվել է: Որոշման նախագծի հավելվածի 15-րդ կետի համակատարող մարմին 5-րդ սյունակում «ՀՀ էկոնոմիկայի նախարարություն» բառերը փոխարինվել են «ՀՀ ոստիկանություն» բառերով: 
Որոշման նախագծի 16-րդ կետը հանվել է:

	10
	ՀՀ կրթության և գիտության

նախարարություն

16.02.2012

№01/1590-12

	Առարկություններ և առաջարկություններ չկան:
	-
	-

	11
	ՀՀ մշակույթի

նախարարություն

17.02.2012

№01/7.1/535-12

	Առարկություններ և առաջարկություններ չկան:
	-
	-

	12
	ՀՀ գյուղատնտեսու-

թյան նախարարություն

15.02.2012

№ՍԿ/01.2/610-12

	Առարկություններ և առաջարկություններ չկան:
	
	

	13
	ՀՀ 

Էներգետիկայի նախարարություն

14.02.2012

№01/28.1/468-12
	Առարկություններ և առաջարկություններ չկան:
	-
	-


	14
	ՀՀ ազգային անվտանգության խորհուրդ
14.03.2012

№ ԱԽ-1/255-12

	Առարկություններ և առաջարկություններ չկան:
	
	

	15
	ՀՀ պաշտպանության նախարարություն 29.02.2012

№ ՊՆ/510-252

	Առարկություններ և առաջարկություններ չկան:
	
	

	16
	ՀՀ արդարադատության նախարարություն 22.03.2012

№ 01/1719-12
	 1. Նախագծում պետք է նշվի իրավական ակտի բնույթը` նկատի ունենալով «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ մասի պահանջը:
  2. Նախագծի վերնագրից անհրաժեշտ է հանել «ՀԱՄԱԿԱՐԳԻ ԶԱՐԳԱՑՄԱՆ» բառերը` նկատի ունենալով ՀՀ Նախագահի 2011 թվականի դեկտեմբերի 27-ի ՆԿ-229-Ն կարգադրության 2-րդ կետի պահանջները:


Նույն դիտողությունը վերաբերում է նաև նախագծի նախաբանին, 1-ին կետին, ինչպես նաև նախագծով հաստատվող ծրագրի վերնագրին:

           3.  Նախագծի 2-րդ կետի կապակցությամբ անհրաժեշտ է նկատի ունենալ «Իրավական ակտերի մասին» ՀՀ օրենքի 70-րդ հոդվածի 5-րդ մասի պահանջները, որոնց համաձայն` իրավական ակտերում փոփոխությունները կամ լրացումները կատարում են միայն իրավական ակտն ընդունած մարմինը կամ նրա իրավահաջորդը: Իրավաստեղծ մարմինն իրավական ակտում փոփոխություններ կամ լրացումներ կարող է կատարել միայն նույն տեսակի իրավական ակտով: Այդ առումով նախագծի 2-րդ կետն անհրաժեշտ է հանել նախագծից և նախատեսել որպես ՀՀ վարչապետի որոշման նախագիծ:

 4. Նախագծով հաստատվող հավելվածի 10-րդ կետը չի բխում ՀՀ Նախագահի 2011 թվականի դեկտեմբերի 27-ի ՆԿ-229-Ն կարգադրությամբ հաստատված հայեցակարգի 10-րդ կետի 5-րդ ենթակետի պահանջներից: Միաժամանակ հայտնում ենք, որ վերոնշյալ հայեցակարգի 10-րդ կետը 8-րդ ենթակետ չունի:

 5. Հավելվածի 11-րդ և 12-րդ կետերի առաջին սյունակներում նշված իրավական ակտերի կապակցությամբ անհրաժեշտ է նկատի ունենալ «Իրավական ակտերի մասին» ՀՀ օրենքի 40-րդ հոդվածի 4-րդ մասի պահանջը, որի համաձայն` իրավական ակտում փոփոխություններ կամ լրացումներ նախատեսող կամ իրավական ակտի գործողությունը դադարեցնող իրավական ակտի վերնագրում բերվում է միայն փոփոխվող կամ գործողությունը դադարեցվող իրավական ակտի կրճատ անվանումը:

	1.Ընդունվել է:

2.Ընդունվել է:

3.Ընդունվել է:

4.Ընդունվել է:

5.Ընդունվել է:


	Նախագծում  կատարվել է համապատասխան փոփոխություն:
Նախագծում  կատարվել է համապատասխան փոփոխություն:
Նախագծի 2-րդ կետը հանվել է:
Նախագծի հավելվածի 10-րդ կետում 

կատարվել է համապատասխան փոփոխություն:
Նախագծի հավելվածի 11-րդ և 12-րդ կետերում կատարվել են համապատասխան փոփոխություններ:


	17
	ՀՀ Նախագահի աշխատակազմ
17.04.2012 

№ Ղ-661

	Առարկություններ և առաջարկություններ չկան:

	ՀՀ կառավարության աշխատակազմի պետաիրավական վարչություն
18.04.2012

 № 02/16.2/5696-12
	«Հայաստանի Հանրապետության քաղաքացիական պաշտպանության հայեցակարգից բխող 2012-2015 թվականների միջոցառումների ծրագիրը հաստատելու մասին» Հայաստանի Հանրապետության կառավարության որոշման նախագծի ընդունումը բխում է ՀՀ 2011 թվականի դեկտեմբերի 27-ի «Հայաստանի Հանրապետության քաղաքացիական պաշտպանության հայեցակարգը հաստատելու մասին» թիվ ՆԿ-229-Ն կարգադրության 2-րդ կետի պահանջներից:

Նախագիծը ՀՀ կառավարության  աշխատակազմ է ներկայացվել է  26.03.12թ.: Զուգահեռ ներկայացվել է  ՀՀ Նախագահի աշխատակազմ` որտեղից 13.04.12թ.  դրությամբ դեռ կարծիք չի ստացվել: 

ՀՀ ԱԻ նախարարությունը նախագծի հիմնավորման մեջ նշում է, որ նպատակահարմար է  ուժը կորցրած ճանաչել ՀՀ վարչապետի 26.07.2010 թ. «Արտակարգ իրավիճակներում բնակչության պաշտպանության մասին», «Քաղաքացիական պաշտպանության մասին» և «Փրկարար ուժերի և փրկարարի կարգավիճակի մասին» Հայաստանի Հանրապետության օրենքների կիրարկումն ապահովող միջոցառումների  ցանկը սահմանելու մասին»  26 № 588-Ա որոշումը, հաշվի առնելով այն հանգամանքը, որ նախատեսվում են կատարել փոփոխություններ «Քաղաքացիական պաշտպանության մասին», «Արտակարգ իրավիճակներում բնակչության պաշտպանության մասին» ՀՀ օրենքներում:  Միևնույն ժամանակ  նշվում է, որ  որոշման հավելվածի 1-11 կետերը արդեն կատարվել են, իսկ մյուս անհրաժեշտ կետերը, որոնք բխում են նաև ՀՀ քաղաքացիական պաշտպանության հայեցակարգից, ընդգրկված են ներկայացված նախագծում: 

Նախագծով նախատեսված միջոցառումների վերաբերյալ հայտնում ենք, որ.

           1.Միջոցառումների  ընդունման ժամանակացույցը կազմվել է` հիմք  ընդունելով վերը նշված հրամանագրի դրույթները: Ֆինանսական ապահովման սյունակում նշված է, որ պետական բյուջեից լրացուցիչ  ֆինանսավորում չի պահանջվում: Սակայն կարծում ենք, որ` մասնավորապես միջոցառումների ծրագրի 

2-րդ` «​Պա​տե​րազ​մի ժա​մա​նակ բնակ​չու​թյան պաշտ​պա​նու​թյան հա​մար ան​հրա​ժեշտ հա​մա​պատաս​խան տեխ​նի​կայով և սար​քա​վո​րում​նե​րով հա​գե​ցած ին​ժե​նե​րա​կան, քի​մի​ա​կան, ճա​ռա​գայ​թային պաշտ​պա​նու​թյան ստո​րա​բա​ժա​նում​նե​րի հիմ​նում և դրանց հե​տա​գա զար​գաց​ման ա​պա​հո​վում», 

8-րդ` «Բնակչության պատսպարման և քաղաքացիական պաշտպանության պաշտպանական  կառույցների ստեղծման, ապահովման և օգտագործման կարգը սահմանելու մասին»
15-րդ` «Վթարափրկարարական կազմավորումների ստեղծման, զինվածության, հագեցվածության և նյութատեխնիկական ապահովման  նորմերը հաստատելու մասին»  կետերով նախատեսված  ՀՀ կառավարության   որոշումների նախագծերի ընդունման պարագայում անհրաժեշտ կլինի  զգալի ֆինանսական միջոցների հատկացում:

           2. Հրամանագրի դրույթներից բխող  որոշ միջոցառումներ հնարավոր է  իրականացնել  միայն միջոցառումների ծրագրի 1  կետի` «Քաղաքացիական պաշտպանության մասին», «Արտակարգ իրավիճակներում բնակչության պաշտպանության մասին», «Քաղաքացիական պաշտպանության ստորաբաժանումների մասին»,«Տեղական ինքնակառավարման մասին» ՀՀ օրենքներում փոփոխություններ և լրացումներ կատարելու մասին» ՀՀ օրենքների փաթեթում դրանց  ուղղակի նախատեսման պարագայում: Քանի որ, դրանցով հնարավոր է    սահմանվեն  քաղաքացիների և կազմակերպությունների համար  որոշակի պարտավորություններ և իրավունքների սահմանափակումներ: Մասնավորապես 8-րդ կետով նախատեսված միջոցառումը, որը հանդիսացել է  միաժամանակ ՀՀ վարչապետի 26.07.2010թ. «Արտակարգ իրավիճակներում բնակչության պաշտպանության մասին», «Քաղաքացիական պաշտպանության մասին» և «Փրկարար ուժերի և փրկարարի կարգավիճակի մասին» ՀՀ օրենքների կիրարկումն ապահովող միջոցառումների  ցանկը սահմանելու մասին»  26 № 588-Ա որոշման միջոցառում` պետաիրավական վարչության եզրակացությամբ վերադարձվել է  ՀՀ ԱԻ նախարարություն` ներկայացնելու  համապատասխան օրենքում   փոփոխություն և լրացում  կատարելուց  հետո:
            3.  9-րդ միջոցառումը կարգավորված է ՀՀ կառավարության 03.11.05թ. «Հայաստանի Հանրապետության տարածքում արտակարգ իրավիճակների առաջացման մասին բնակչության ազդարարման կարգը» թիվ 1925-Ն որոշմամբ, 10-րդ միջոցառումը` «Ռազմատրանսպորտային պարտականություն ունեցող մարմիններին պատկանող տրանսպորտային միջոցների ներգրավման ժամանակահատվածում տրանսպորտային միջոցների օգտագործման, տրանսպորտային միջոցներին հասցված նյութական վնասի, իսկ խաղաղ ժամանակ նաև բաց թողնված օգուտի համարժեք փոխհատուցման կարգը» 09.09.10թ.    1186-Ն որոշմամբ: ՈՒստի, անհիմն կրկնություններից խուսափելու համար` չկարգավորված հարաբերությունները անհրաժեշտության դեպքում կարելի է  լրացնել նշված որոշումներում փոփոխություններ և լրացումներ  կատարելու միջոցով:


Հաշվի առնելով  վերոգրյալը`  առաջարկում ենք  վերանայել   միջոցառումների ծրագիրը`  խմբագրելով  նախագծի հավելվածը այնպես, որ վիճահարույց նախագծերը  ներկայացվեն միայն 1-ին միջոցառմամբ նախատեսված  ՀՀ օրենքների փաթեթի ընդունումից  հետո` որոշակի ժամկետում: 
	1.Ընդունվել է:

2.Ընդունվել է:

3.Ընդունվել է:
	Հավելվածի 2-րդ՝ կետը հանվել է, հաշվի առնելով որ այն արդեն մշակված է համաձայն 2010 թվականի ապրիլի 15-ի «ՀՀ ազգային անվտանգության ռազմավարության ապահովմանն ուղղված՝ ՀՀ արտակարգ իրավիճակների նախարարության գործունեության ծրագիրը և միջոցառումների ցանկը հաստատելու մասին» №437-Ն ՀՀ կառավարության որոշման հավելված №2-ի ցանկի 2-րդ կետի և ներկայացված է շահագրգիռ պետական կառավարման մարմինների համաձայնեցմանը, իսկ հավելվածի 8-րդ և 15-րդ կետերի միջոցառումների անվանումների մեջ կատարվել են համապատասխան փոփոխություններ:
Հավելվածում կատարվել են համապատասխան փոփոխություններ: Մասնավորապես 8-րդ կետի միջոցառումը փոխարինվել է «Բնակչության պատսպարման կարգը հաստատելու մասին» ՀՀ կառավարության որոշման մեջ լրացումներ և փոփոխություններ կատարելու մասին ՀՀ կառավարության որոշման նախագծով, որը չի պահանջի ֆինանսական լրացուցիչ միջոցների հատկացում և դրա իրականացումը ուղղակի չի նախատեսվի ՀՀ օրենքներում փոփոխություններ և լրացումներ կատարելու հետ:
Հավելվածի 9-րդ կետի միջոցառման անվանումը փոփոխվել է, իսկ 10-րդ կետը հանվել է: Նախագծի հավելվածը խմբագրվել է հաշվի առնելով ՀՀ օրենքների փաթեթի ընդունման ժամկետները:

